
Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Аюулгүй байдал, гадаад 

бодлогын байнгын хорооны 2020 оны 7 дугаар сарын 09-ний өдөр

 /Пүрэв гараг/-ийн хуралдааны товч тэмдэглэл


Аюулгүй байдал, гадаад бодлогын байнгын хорооны дарга Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 18 гишүүнээс 10 гишүүн ирж, 55.6 хувийн ирцтэйгээр хуралдаан 19 цаг 12 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ш.Адьшаа, Х.Баделхан, Э.Бат-Амгалан, Б.Бат-Эрдэнэ, Д.Ганбат, Н.Наранбаатар, Д.Цогтбаатар, Б.Энх-Амгалан.

Нэг.Тусгай хяналтын дэд хорооны даргыг сонгох тухай


Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс, референт Б.Баярсайхан нар байлцав.


Байнгын хорооны дарга Б.Баттөмөр Улсын Их Хурлын гишүүн С.Батболдыг Тусгай хяналтын дэд хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.


Б.Баттөмөр: Тусгай хяналтын дэд хорооны даргаар Улсын Их Хурлын гишүүн С.Батболдыг сонгохыг дэмжье гэсэн санал хураалт явуулъя.

Зөвшөөрсөн:          8
Татгалзсан:
       2
Бүгд:

     10
80.0 хувийн саналаар дэмжигдлээ.

Хуралдаан 04 минут үргэлжилж, 18 гишүүнээс 10 гишүүн ирж, 55.6 хувийн ирцтэйгээр 19 цаг 16 минутад өндөрлөв.  

Тэмдэглэлтэй танилцсан:

АЮУЛГҮЙ БАЙДАЛ, ГАДААД

БОДЛОГЫН БАЙНГЫН

ХОРООНЫ ДАРГА





Б.БАТТӨМӨР


 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ






П.ОЮУНГЭРЭЛ
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ

 ДЭЛГЭРЭНГҮЙ ТЭМДЭГЛЭЛ
Б.Баттөмөр: Байнгын хорооны гишүүдийн энэ өдрийн амар амгаланг эрж мэндчилье. Байнгын хорооны ирц бүрдсэн тул 2020 оны 7 дугаар сарын 09-ний өдрийн хуралдаан нээснийг мэдэгдье.
Байнгын хорооны өнөөдрийн хуралдаанаар 1 асуудал хэлэлцэнэ. Тусгай хяналтын дэд хорооны даргыг сонгох асуудал байгаа. Хэлэлцэх асуудал дээр саналтай гишүүд байна уу. Алга байна.

Хэлэлцэх асуудалдаа оръё.

Дэд хорооны даргыг дэд хорооны гишүүдийн дотроос нэр дэвшүүлж Байнгын хорооны гишүүдийн олонхын саналаар сонгодог. Тусгай хяналтын дэд хорооны даргад Монгол Улсын Их Хурлын гишүүн Сүхбаатарын Батболдын нэрийг дэвшүүлж байна аа. Би танилцуулчихъя.
Монгол Улсын Их Хурлын гишүүн Сүхбаатарын Батболд. Төгссөн сургууль 1980 онд Нийслэлийн 10 жилийн 14 дүгээр сургууль, 1986 онд ЗХУ-ын Москва хотын Олон улсын харилцааны дээд сургууль Олон улсын эдийн засагч, 1991 онд Лондон хотын Бизнесийн удирдлагын сургууль, 2002 онд ОХУ-ын Москва хотын Дипломатын академи дипломатч, 2004 онд Эдийн засгийн ухааны Ph. Докторын зэрэг хамгаалсан. 

Ажилласан байдал. 1986-1988 онд Эдийн засгийн гадаад харилцаа, хангамжийн яаманд мэргэжилтэн, 1988-1992 онд Гадаад харилцааны Монгол импекс нэгдэлд Экспорт фирмийн захирал, 1993-2000 онд Алтай трейдинг компанийн Ерөнхий захирал, 2000-2004 онд Гадаад харилцааны Дэд сайд, 2004-2006 онд Монгол Улсын Засгийн газрын гишүүн, Үлдвэр худалдааны сайд, 2004-2008 онд Монгол Улсын Их Хурлын гишүүн, 2008-2012 онд Монгол Улсын Их Хурлын гишүүн, 2008-2009 онд Монгол Улсын Засгийн газрын гишүүн, Гадаад харилцааны сайд, 2009-2012 онд МАН-ын дарга, 2009-2012 онд Монгол Улсын Ерөнхий сайд, 2012-2016 онд Монгол Улсын Их Хурлын гишүүн, 2016-2020 онд Монгол Улсын Их хурлын гишүүн, 2016 оноос Тусгай хяналтын дэд хорооны дарга, 2020 оноос Улсын Их Хурлын гишүүнээр ажиллаж байна.

Шагнал. 1999 онд Алтан гадас одон, 2006 онд Монгол Улс байгуулагдсаны 800 жилийн ойн хүндэт медаль, 2008 онд Хөдөлмөрийн гавьяаны улаан тугийн одон. Англи, орос, франц хэлтэй. Ийм байна.

Дэд хорооны даргад нэр дэвшүүлж дууслаа. Дэд хорооны даргад нэр дэвшигчээс асуух асуулттай гишүүн байна уу. Алга байна.

Үг хэлэх гишүүн байна уу. Алга байна аа.

Гишүүд үг хэлж, асууж дууслаа.

Монгол Улсын Их Хурлын гишүүн Сүхбаатарын Батболдыг Тусгай хяналтын дэд хорооны даргаар сонгох нь зүйтэй гэсэн томьёоллоор санал хураая.

Санал хураалтад 10 гишүүн оролцож, 8 нь зөвшөөрч 80 хувийн саналаар санал дэмжигдэж байна аа.

Монгол Улсын Их Хурлын Байнгын хорооны тогтоолыг танилцуулъя.

Дэд хорооны даргыг сонгох тухай. Монгол Улсын Их Хурлын тухай хуулийн 28 дугаар зүйлийн 28.8, Монгол Улсын Их Хурлын чуулганы дэгийн тухай хуулийн 27 дугаар зүйлийн 27.5 дахь хэсэг, санал хураалтын дүнг үндэслэн Аюулгүй байдал, гадаад бодлогын байнгын хорооноос ТОГТООХ нь:

  Тусгай хяналтын дэд хорооны даргаар Улсын Их Хурлын гишүүн Сүхбаатарын Батболдыг сонгосугай.
Ийм тогтоол гарна аа.
Өнөөдрийн хэлэлцэх асуудал дууслаа. Хуралдааныг хаасныг мэдэгдье.
Та бүгдэд баярлалаа.
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ





П.ОЮУНГЭРЭЛ

